
Devatasarvabhaumaproktam Shiva Stuti

దేవతాసార్వభౌమప్రోక్తం   శివస్తుతిః

(శివరహస్యాన్తర్గతే  ఉగ్రాఖ్యే )
దేవతాసార్వభౌమ -

భక్తార్తిభఞ్జన   కరుణాకర శఙ్కరేశ
శమ్భో మహేశ భవభర్గ పినాకపాణే ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥ ౧/?౧౬౦॥
గౌరీపతే పురహరామిత పుణ్యమూర్తే
హే ముక్తిదాయక యమాన్తక విశ్వమూర్తే ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥౨/?౧౬౧॥
విశ్వాధికావ్యయ విశుద్ధగుణ  స్వభావ
నిర్ద్వన్ద్వ   నిత్య నిరుపాధిక నిర్వికార ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥ ౩/?౧౬౨॥
సోమ త్రిణేత్ర  హరినేత్ర సమర్చితాఙ్గఘ్రే
బ్రహ్మేన్ద్ర   ముఖ్య సురవన్దిత  పాదపద్మ ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥ ౪/?౧౬౩॥
నిలిప్త పాలయ సురాసుర సర్గవర్గ  -
సృష్టిస్థితిప్రలయకారణ    సర్వరూప ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥ ౫/?౧౬౪॥
శార్దూలచర్మపరివీత  సురాసురేశ
కర్పూరగౌర కరుణాకర చన్ద్రమౌలే  ।
సంసారసాగరమసారమఘోరమాప్తం

1



దేవతాసార్వభౌమప్రోక్తం   శివస్తుతిః

మాముద్ధర  త్రిపురసూదన  మన్మథారే ॥౬/?౧౬౫॥
బిల్వార్చనప్రియ  విభూతి విభూషితాఙ్గ
నిఃసఙ్గ నిర్గుణ  నిరఞ్జన  నిర్వికార ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥ ౭/?౧౬౬॥
యోగీన్ద్ర  మానససరోరుహ సన్నివిష్ట
శ్రేష్ఠేష్టదాయక    నినిష్టజనేష్ట  శూలిన్ ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥౮/?౧౬౭॥
శాన్తాన్తకాన్తక  ముముక్షుజనాభిసేవ్య
శైలాధిరాజతనయాయుతవామభాగ  ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥౯/?౧౬౮॥
కల్యాణరూప కనకాచలచారుచాప
విజ్ఞానరూప  దురవాప విహస్త పాప ।
సంసారసాగరమసారమఘోరమాప్తం
మాముద్ధర  త్రిపురసూదన  మన్మథారే ॥ ౧౦/?౧౬౯॥
వేదాన్తవేద్యవిభవావ్యయ శుద్ధ వృత్తే
వృత్తిప్రదాభయద   దక్షదయాసముద్ర ।
సంసార సాగరం అసారం అఘోరమాప్తం
మాముద్ధర  త్రిపురసూదన  మన్మథారే ॥ ౧౧/?౧౭౦॥
॥ ఇతి శివరహస్యాన్తర్గతే  దేవతాసార్వభౌమప్రోక్తం   శివస్తుతిః సమ్పూర్ణా ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౭మధ్యార్జునమహిమానువర్ణనమ్ 
। ?౧౬౦-?౧౭౦॥
- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

Śloka numbers in the source text have duplication from 160-163 withmany of themmissing

the numbering. The Śloka-s in this Stuti are hencemarked as /?, and renumbering from 1-11

has also been done for readers’ reference.

